
КОМИ РЕСПУБЛИКАСА ОЛАНПОДУВ ЁРДЛÖН ШУÖМ

«Коми Республикаса канму служба йылысь» Коми Республикаса 1996 во рака тӧлысь 25 лунся 12-РЗ №-а Оланпаслӧн (Коми Республикаса 2002 во тӧвшӧр тӧлысь 9 лунся 5-РЗ №-а да 2002 во ӧшым тӧлысь 30 лунся 125-РЗ №-а оланпасъяслӧн редакцияясын) 19 статьяса мӧд юкӧнын «а», «б», «в», «г» да «д» пунктъяслӧн положениеяслысь оланподувлы лӧсялӧмсӧ прӧверитӧм йылысь гражданин Николай Дмитриевич Заходякинлысь норасьӧмсӧ видлалӧм вылӧ босьтны ӧткажитӧм йылысь
Сыктывкар                                                     2012 вося сора тӧлысь 15 лун

Коми Республикаса Оланподув Ёрд, кӧні нуӧдысьнас вӧлі В.В. Кретов, ёрдысьяснас М.Г. Агранович, Д.Н. Басманов, 
ёрд заседаниеын Д.Н. Басмановлысь, коді «Коми Республикаса Оланподув Ёрд йылысь» Коми Республикаса Оланпаслӧн 37 статья серти водзвыв туяліс гражданин Н.Д. Заходякинлысь норасьӧмсӧ, кывкӧртӧдсӧ кывзӧм бӧрын

ш у и с:

1. Коми Республикаса Оланподув Ёрдӧ шыӧдчис Н.Д. Заходякин «Коми Республикаса канму служба йылысь» Коми Республикаса 1996 во рака тӧлысь 25 лунся 12-РЗ №-а Оланпаслӧн (Коми Республикаса 2002 во тӧвшӧр тӧлысь 9 лунся 5-РЗ №-а да 2002 во ӧшым тӧлысь 30 лунся 125-РЗ №-а оланпасъяслӧн редакцияясын) 19 статьяса мӧд юкӧнын «а», «б», «в», «г» да «д» пунктъясса положениеяслӧн Коми Республикаса Оланподувлы, сылӧн 4, 7, 10, 11, 17, 18, 40, 63, 64 статьяяслы, лӧсявтӧмӧн шуӧм йылысь норасьӧмӧн.

Норасьӧм подулалӧмын шыӧдчысь индіс, мый 13 во уджаліс канму да муниципальнӧй службаса чинъясын, но 2003 вося рака тӧлысь 31 лунӧ «Вуктыл кар» МЮ администрацияса юралысьлӧн распоряжение кузя сійӧс вештісны уджысь подув серти, кутшӧмӧс урчитӧма Россия Федерацияса удж кодекслӧн 81 статьяса 5 пунктӧн. «Вуктыл кар» МЮ администрация ӧткажитіс шыӧдчысьлы урчитны канму да муниципальнӧй службаын уна во уджалӧмысь пенсия сы вӧсна, мый «Коми Республикаса канму служба йылысь» Коми Республикаса 1996 во рака тӧлысь 25 лунся 12-РЗ №-а Оланпасын  абуӧсь сійӧс урчитӧм вылӧ подувъясыс.

2. Нормативнӧй инӧда акт, мыйӧн шыӧдчысь вензьӧ, воштіс вынсӧ «Коми Республикаса канму гражданскӧй служба чинъясын уджалысь йӧзӧс пенсияӧн могмӧдӧм йылысь» Коми Республикаса 2008 во ода-кора тӧлысь 4 лунся 48-РЗ №-а Оланпас вынсьӧдӧм вӧсна.

«Коми Республикаса Оланподув Ёрд йылысь» Коми Республикаса Оланпаслӧн 39 статьяса мӧд юкӧн серти Оланподув Ёрд примитӧ шыӧдчӧмсӧ видлалӧм вылӧ босьтны ӧткажитӧм йылысь помшуӧм сэк, кор актсӧ, кутшӧмлӧн оланподувлы лӧсялӧмӧн вензьӧны, вӧлі дугӧдӧма либӧ сійӧ воштіс вынсӧ делӧсӧ видлавны заводиттӧдз либӧ видлалігас, Коми Республикаса Оланподув Ёрдӧн заводитӧм видлалӧмсӧ позьӧ дугӧдны, сыысь ӧтдор, кор акт вынӧн вӧлі торкӧма гражданалысь оланподувса инӧдъяссӧ да вӧляяссӧ. 

Сетӧм материалъясӧн тӧдмасьӧм бӧрын Коми Республикаса Оланподув Ёрд оз аддзы норасьӧмсӧ видлавны босьтӧм вылӧ подувъяссӧ, сы вӧсна мый Россия Федерацияса удж кодекслӧн 81 статьяса 5 пункт серти шыӧдчысьӧс уджысь вештӧмыс оз пыр подув лыддьӧгӧ, кутшӧмъясӧс урчитӧма Коми Республикаса 1996 во рака тӧлысь 25 лунся 12-РЗ №-а Оланпаслӧн (Коми Республикаса 2002 во тӧвшӧр тӧлысь 9 лунся 5-РЗ №-а да 2002 во ӧшым тӧлысь 30 лунся 125-РЗ №-а оланпасъяслӧн редакцияясын) 19 статьяса мӧд юкӧнлӧн положениеясӧн, мыйяс сетӧны уна во уджалӧмысь пенсия урчитӧм вылӧ инӧдсӧ. Вензяна Оланпаслӧн ӧнія кадӧ вына редакцияыс сідзжӧ оз урчит уна во уджалӧмысь пенсия индан татшӧм подувсӧ. Тайӧ юалӧмсӧ бырӧдӧмыс лоӧ сӧмын оланпас дасьтысьлӧн медыджыд инӧдӧн да «Коми Республикаса Оланподув Ёрд йылысь» Коми Республикаса Оланпас серти Коми Республикаса Оланподув Ёрдлӧн уджмогъясӧ оз пыр.

Висьталӧм вылӧ подуласьӧмӧн, «Коми Республикаса Оланподув Ёрд йылысь» Коми Республикаса Оланпаслӧн 39 статьяса медводдза юкӧнлӧн 2 пунктӧ, 66 статьяса мӧд юкӧнӧ, 72, 73 статьяясӧ кутчысьӧмӧн, Коми Республикаса Оланподув Ёрд 

ш у и с:

1. Ӧткажитны босьтны видлалӧм вылӧ Н.Д. Заходякинлысь норасьӧмсӧ кыдзи «Коми Республикаса Оланподув Ёрд йылысь» Коми Республикаса Оланпаслӧн корӧмъяс серти шыӧдчӧмлӧн лоны верман критерийлы лӧсявтӧмӧс.

2. Тайӧ норасьӧм серти Коми Республикаса Оланподув Ёрдлӧн шуӧмыс лоӧ медбӧръяӧн, оз обжалуйтсьы, пыр жӧ вынсялӧ.

3. Тайӧ шуӧмсӧ колӧ йӧзӧдны «Коми Республикаса канму власьт органъяслӧн индӧд-тшӧктӧмъяс» журналын да «Республика» газетын.

Коми Республикаса Оланподув Ёрд  
Чуяшкова М.В. 

